
Inngangur 









Áður en prófið hefst er mikilvægt að umhverfið sé jákvætt og afslappandi.

Nemandinn verður að fá leiðbeiningar við notkun tölvunnar og hljóðnemans áður en farið er í gegnum prófið. Það er áríðandi að prófandinn hafi góða yfirsýn yfir fyrirmælin með prófinu og hvernig svörin eru skráð ÁÐUR en prófið hefst.

Sá texti er skáletraður sem prófandinn á að segja við (lesa fyrir) nemandann þegar farið er í gegn um einstaka þætti prófsins. Ef nemandinn skilur hvernig á að leysa verkefnið þá þarf ekki að fara í gegnum þann hluta aftur eftir æfingaverkefnið. Ef aftur á móti nemandinn hefur ekki skilið fyrirmælin þarf að fara yfir leiðbeiningarnar aftur og ef til vill umorða þær. Texti sem er ekki skáletraður inniheldur upplýsingar fyrir prófanda.

Prófleiðbeiningar 3. – 5.














1  Leshraði og lesskilningur (leseflyt og leseforståelse)

Leiðbeiningar:

Í þessu verkefni sérðu stutta texta birtast á tölvuskjánum, einn texta í einu. Þú átt að lesa hvern texta upphátt eins hátt og vel og þú getur. Þegar þú ert búinn að lesa textann þá ýtir þú strax á þennan lykil („m” lykilinn). Þá hverfur textinn og þú heyrir þrjár spurningar lesnar upp. Áður en hver spurning er lesin upp heyrir þú hljóðmerki. Þegar spurningin hefur verið lesin upp, birtist grænn hringur á skjánum. Þú skalt svara um leið og þú veist svarið.

Fyrst kemur æfing. Ertu tilbúinn?  Horfðu á skjáinn. Nú byrjum við!

Prófandinn gefur leiðbeiningar með æfingaverkefninu eins og þörf krefur.

Tilgangurinn með æfingunni er að tryggja að nemandinn skilji prófverkefnið og hvað hann á að gera.

Næst birtast fimm stuttir textar á skjánum, einn í einu. Nemandinn á að lesa textann eins hátt, skýrt og vel og hann getur og um leið og hann hefur lokið lestrinum ýtir nemandinn á „m”- lykilinn. Textinn hverfur af skjánum um leið og nemandinn ýtir á takkann. Tíminn frá birtingu textans þar til ýtt er á „m”-lykilinn skráist sjálfvirkt.

Prófandinn smellir á hægri músarhelming í hvert sinn og orð er rangt lesið. Við villuskráningu í þessum prófhluta skiptir ekki máli hvar bendillinn er á skjánum. Hann má bara ekki vera yfir glugganum með textanum. Örlítið strik birtist í augnablik á skjánum yfir „Byrja”- reitnum og það gefur til kynna að villan hefur verið skráð.

Spurningarnar eru lesnar upp eftir hvern kafla. Nemandinn svarar spurningunum. Prófandinn smellir einu sinni á hægri músarhelming til að staðfesta rétt svar. Ef svarið er rangt, þá tvísmellir hann á hægri músarhelming. Þá birtist lítið strik yfir „Næsta”reitnum. Ef prófandinn vill taka villuskráningu til baka, þá hægrismellir hann í þriðja sinn á músina. Þá hverfur strikið sem gefur til kynna villu yfir „Næsta” reitnum. Til að fá fram næstu spurningu vinstrismellir prófandinn á „Næsta” reitinn.

Nú átt þú að lesa nokkra stutta texta. Þú lest textann upphátt í hljóðnemann. Lestu eins hratt og vel og þú getur og reyndu um leið að muna það sem þú last (innihald textans). Þegar þú hefur lesið hvern texta þá átt þú að svara nokkrum spurningum. Skilur þú hvað þú átt að gera? (Ef ekki þá þarf prófandinn að útskýra prófhlutann betur). Ertu tilbúinn? Þá byrjum við.

Farið er í gegnum prófhlutana.

ATH. Ef prófandinn vill hætta áður en prófhlutinn er fullunninn, þarf hann að smella á „Loka” reitinn eftir að textinn hefur birst á skjánum eða eftir að spurning hefur verið lesin upp. Ekki er hægt að hætta við prófhluta á meðan textinn er enn á skjánum.














2. Hlustun og skilningur (lytteforståelse)
Leiðbeiningar:

Í þessu verkefni átt þú að hlusta á texta sem þú heyrir lesinn upp í heyrnartólin. Reyndu að muna það sem er lesið. Eftir hvern kafla átt þú að svara nokkrum spurningum. Áður en hver spurning er lesin heyrir þú hljóðmerki. Eftir að þú heyrir spurninguna birtist  grænn hringur á skjánum. Þá mátt þú svara spurningunni. 

Fyrst er æfing. Ertu tilbúinn? Þá byrjum við!

Prófandinn getur gefið leiðbeiningar við æfinguna eftir þörfum. Þegar nemandinn hefur skilið verkefnið er lesinn upp texti sem er í fimm köflum.

Eftir hvern kafla eru þrjár spurningar. Nemandinn svarar hverri spurningu fyrir sig og prófandinn smellir einu sinni á hægri músarhelming til að staðfesta rétt svar. Ef svarið er rangt þá er tvisvar hægrismellt á músina. Lítið strik birtist þá yfir „Næsta” reitnum.  Ef prófandinn vill taka villuskráningu til baka, smellir hann einu sinni enn á hægri músarhelming. Strikið sem gefur til kynna villu mun þá hverfa. Til að fá fram næstu spurningu vinstrismellir prófandinn á „Næsta” reitinn.

Nú heyrir þú nokkra stutta texta lesna upp. Eftir hvern texta átt þú að svara þremur spurningum sem þú heyrir lesnar. Fyrst heyrir þú stutt hljóðmerki og svo kemur spurningin. Taktu vel eftir því sem þú heyrir lesið og mundu að þú átt að svara spurningum úr textanum á eftir. Skilur þú hvað þú átt að gera? (Ef ekki þarf  prófandinn að gefa nánari útskýringar). Ertu tilbúinn? Þá byrjum við.

Farið er í gegnum prófhlutana.

ATH. Ef prófandinn vill hætta við prófhluta áður en hann hefur verið fullunninn, þarf hann að smella á „Loka” reitinn eftir að einn texti hefur verið lesinn eða ein prófspurning hefur verið borin upp. Það er ekki hægt að hætta í miðjum texta af því að hann er lesinn upp í tölvunni.














3. Lestur stakra orða (ordidentifikasjon)

Leiðbeiningar:

Þetta verkefni felst í að þú átt að lesa röð af orðum eins hratt og vel og þú getur. Eitt orð birtist á tölvuskjánum í einu. Sum orðin er auðvelt að lesa, önnur eru erfið. Ef þú þekkir ekki orðið getur þú reynt að átta þig á því með að tengja hljóðin í því eða þú getur giskað á það.

Fyrst færð þú tvær æfingar. Fylgstu vel með tölvuskjánum. Áður en orðið birtist sérð þú lítinn depil á skjánum. Strax á eftir birtist orðið sem þú átt að lesa. Ertu tilbúinn? Þá byrjum við.

Farið er yfir tvö æfingarverkefni með viðeigandi leiðbeiningum.

Þegar nemandinn hefur svarað vinstrismellir prófandinn á „Hætta”- reitinn.

Því næst smellir hann einu sinni á hægri músarhelming til að staðfesta að rétt svar hefur verið gefið. Ef svarið er rangt er tvísmellt á hægri músarhelming. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá fram næsta orð er vinstrismellt á „Næsta”-reitinn. 

Hvert orð stendur á skjánum í 5 sekúndur. Ef nemandinn hefur ekki svarað innan tímamarkanna heyrist hljóðmerki þegar tíminn rennur út. Þá er svarið skráð sem rangt.

Viðbragðstíminn er skráður sjálfvirkt þegar nemandinn virkjar hljóðnemann  með því að svara.

Nú skalt þú lesa það sem eftir er af orðunum. Horfðu á skjáinn og lestu orðin eins hratt og vel og þú getur. Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn? Þá byrjum við.

Farið er í gegnum prófhlutann.














4. Lestur með hljóðaaðferð (fonologisk lesing)

Leiðbeiningar:

Í þessu verkefni eru ekki venjuleg orð heldur „bullorð”, það er að segja orð sem hafa ekki neina merkingu ( þýða ekki neitt). Þú átt að reyna að lesa „bullorðin”. Lestu þau eins hratt og vel og þú getur. Á tölvuskjánum birtist eitt „bullorð” í einu. Það er létt að lesa sum „bullorðin” en önnur eru erfið. Ef þú ert ekki viss þá máttu giska.

Fyrst færðu tvær æfingar. Fylgstu vel með skjánum. Áður en „bullorðið” birtist sérðu lítinn depil.  Ertu tilbúinn? Þá byrjum við.

Tvö æfingaorð eru lesin og prófandinn gerir athugasemdir við lesturinn. Athugasemdin getur verið; „Já þetta er lesið eins og_________”, eða „Nei, þetta er lesið eins og_______”.

Þegar nemandinn hefur svarað, vinstrismellir prófandinn á „Hætta”- reitinn. Því næst smellir hann einu sinni á hægri músarrhelming til að staðfesta að rétt svar hefur verið gefið. Ef svarið er rangt er tvísmellt á hægri músarhelming. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá fram næsta „bullorð” er vinstrismellt á „Næsta”-reitinn. 

Hvert „bullorð” stendur á skjánum í 5 sekúndur. Ef nemandinn hefur ekki svarað innan tímamarkanna heyrist hljóðmerki þegar tíminn rennur út. Þá er svarið skráð sjálfvirkt sem villa. Viðbragðstíminn er skráður sjálfvirkt þegar nemandinn virkjar hljóðnemann með því að svara.

Nú átt þú að lesa það sem eftir er af „bullorðunum”. Horfðu á skjáinn og lestu orðin eins hratt og vel og þú getur.  Ef þú ert ekki viss um hvernig „bullorðið” er lesið, máttu giska. Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn? Þá byrjum við.

Farið er í gegnum prófhlutann.














5. Lestur út frá rithætti (ortografisk lesing)

Leiðbeiningar:

Í þessu verkefni eru líka mörg orð sem þú átt að lesa eins hratt og vel og þú getur. En núna sérð þú orðin bara í mjög stuttan tíma og þess vegna er mjög mikilvægt að þú fylgist vel með skjánum meðan orðið birtist.

Það er auðvelt að lesa sum orðin, önnur eru erfið. Ef þú ert ekki viss um hvaða orð þú sást, þá máttu giska.

Fyrst færð þú tvær æfingar. Áður en orðið birtist sérðu lítinn depil.  Fylgstu vel með tölvuskjánum. Ertu tilbúinn? Þá byrjum við.

Tvö æfingarorð eru gefin.

Þegar nemandinn hefur svarað vinstrismellir prófandinn á „Hætta”- reitinn.

Því næst smellir hann einu sinni á hægri músarhelming til að staðfesta að rétt svar hefur verið gefið. Ef svarið er rangt er tvísmellt á hægri músarhelming. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá næsta orð fram á skjáinn er vinstrismellt á „Næsta”-reitinn. 

Nú átt þú að lesa það sem eftir er af orðunum. Horfðu á skjáinn og lestu orðin eins hratt og vel og þú getur. Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn? Þá byrjum við.

Farið er í gegnum prófhlutann.













6. Lestur bókstafa (bokstavlesing)

Leiðbeiningar:

Í þessu verkefni átt þú að segja nafnið á bókstöfunum. Þú átt ekki að segja hljóðin heldur hvað bókstafirnir heita. Ef þú sérð bókstafinn „b” segir þú /bé/.

Fyrst eru tvær æfingar. Áður en bókstafurinn birtist sérð þú lítinn depil.  Fylgstu vel með tölvuskjánum. Um leið og þú sérð bókstaf þá segir þú hvað hann heitir.

Farið er yfir tvö æfingaverkefni og prófandinn gefur hvetjandi og leiðbeinandi athugasemdir. „Já þetta er hljóð bókstafsins en þú átt að segja hvað hann heitir.”

Þegar nemandinn hefur svarað, vinstrismellir prófandinn á „Hætta”- reitinn. Því næst smellir hann einu sinni á hægri músarhelming til að staðfesta að rétt svar hefur verið gefið. Ef svarið er rangt er tvísmellt á hægri músarhelming. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá fram næsta bókstaf er vinstrismellt á „Næsta”-reitinn. 

Þá erum við tilbúin. Fylgstu vel með skjánum. Ef þú ert óörugg/óöruggur þá skaltu bara segja heiti bókstafsins sem þú heldur að þú hafir séð. Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn? Þá byrjum við.

Farið er í gegnum prófhlutann.














7. Umkóðun rittákna - málhljóða ( grafem-fonem-omkoding)

Leiðbeiningar:

Í þessu verkefni sérð þú bókstaf eða nokkra bókstafi saman á skjánum. Þú átt að segja eins fljótt og þú getur hljóðið sem tengist bókstafnum eða bókstöfunum. Mundu að þú átt ekki að segja nafnið á bókstafnum heldur hljóðið. Til dæmis ef þú sérð bókstafinn „b” þá átt þú að segja /b/ ekki / bé/. Ef þú sérð bókstafina „kr” þá áttu að segja /kr/ en ekki heiti bókstafanna/ká/ og /err/.

Fyrst eru tvær æfingar. Áður en bókstafurinn eða bókstafirnir birtast sérð þú lítinn depil.

Nemandinn fær tvær æfingar og prófandinn gefur hvetjandi og leiðbeinandi athugasemdir.

„Já þetta er heiti bókstafsins en getur þú sagt  hvaða hljóð bókstafurinn segir.”

Þegar nemandinn hefur svarað, vinstrismellir prófandinn á „Hætta”- reitinn. Því næst smellir hann einu sinni á hægri músarhelming til að staðfesta að rétt svar hefur verið gefið. Ef svarið er rangt er tvísmellt á hægri músarhelming. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá fram næsta tákn er vinstrismellt á „Næsta”-reitinn. 

Nú skaltu segja hljóð nokkurra annarra bókstafa. Horfðu á tölvuskjáinn segðu hljóðin eins hratt og vel og þú getur.. Ef þú ert óörugg/óöruggur þá skaltu bara segja hljóðið sem þú heldur að sé rétt.. Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn? Þá byrjum við.

Farið er í gegnum prófhlutann.














8. Hljóðtenging (fonemsyntese)

Leiðbeiningar:

Nú heyrir þú nokkur hljóð bókstafa sem þú átt að tengja saman í orð. Fyrst heyrir þú hljóðmerki og síðan hljóð bókstafanna. Þegar þú hefur heyrt síðasta bókstafshljóðið í orðinu, birtist grænn hringur  á skjánum. Þá heyrir þú ekki fleiri bókstafshljóð. Þú átt að tengja hljóðin eins fljótt og þú getur og segja orðið upphátt. Ef þú ert ekki viss þá máttu giska.

Fyrst færðu tvær æfingar.

Nemandinn fær tvær æfingar og prófandinn gefur hvetjandi og leiðbeinandi athugasemdir.

Þegar nemandinn hefur svarað vinstrismellir prófandinn á „Hætta”- reitinn. Því næst smellir hann einu sinni á hægri músarhelming til að staðfesta að rétt svar hefur verið gefið. Ef svarið er rangt er tvísmellt hægra megin á músina. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá fram næsta verkefni er vinstrismellt á „Næsta”-reitinn. 

Nú skaltu gera eins við það sem eftir er af verkefninu. Þú átt að tengja hljóðin í orð eins fljótt og þú getur. Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn? Þá byrjum við.

Farið er í gegnum prófhlutann.














9. Hljóðgreining (fonemanalyse)

Leiðbeiningar:

Nú heyrir þú nokkur orð, eitt  í einu. Stundum átt þú að segja síðasta hljóðið í orðinu og stundum átt þú að segja öll hljóðin í orðinu í réttri röð. Þegar þú hefur heyrt síðasta hljóðið í hverju orði, birtist grænn hringur á skjánum. Svaraðu eins fljótt og þú getur. Ef þú ert ekki viss, þá máttu giska.

Fyrst færðu tvær æfingar.

Nemandinn fær tvær æfingar og prófandinn gefur hvetjandi og leiðbeinandi athugasemdir. Það er mikilvægt að prófandinn fullvissi sig um að nemandinn skilji hvað hann á að gera.

Þegar nemandinn hefur svarað, vinstrismellir prófandinn á „Hætta”- reitinn. Því næst smellir hann einu sinni á hægra músarhelming til að staðfesta að rétt svar hefur verið gefið. Ef svarið er rangt er tvísmellt á hægri músarhelming. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá fram næsta verkefni er vinstrismellt á „Næsta”-reitinn. 

Nú heyrir þú fleiri orð lesin upp. Í fyrri verkefnunum átt þú að segja hvaða hljóð er síðast í orðinu. Í síðari verkefnunum átt þú að segja öll hljóðin í orðinu í réttri röð. Svaraðu eins fljótt og þú getur. Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn? Þá byrjum við.

Farið er í gegnum prófhlutann.














10. Hljóðrænt skammtímaminni (fonologisk korttidsminne)

Leiðbeiningar:

Í þessu verkefni heyrir þú nokkrar tölur lesnar og þegar þú hefur heyrt hverja talnaröð fyrir sig átt þú að endurtaka þær í sömu röð og þú heyrðir þær. Fyrst heyrir þú hljóðmerki. Þá verður þú að hlusta vel því strax á eftir hljóðmerkinu heyrir þú tölurnar lesnar. Þegar síðasta talan hefur verið lesin birtist grænn hringur á skjánum. Þá átt þú að endurtaka tölurnar í sömu röð og þú heyrðir þær. Ef þú ert ekki viss, þá máttu giska.

Skilur þú hvað þú átt að gera? (Ef ekki þá þarf að útskýra prófhlutann betur). 

Fyrst færðu tvær æfingar.

Nemandinn fær tvær æfingar og prófandinn gefur hvetjandi og leiðbeinandi athugasemdir. 

Þegar nemandinn hefur svarað, vinstrismellir prófandinn á „Hætta”- reitinn. Því næst smellir hann einu sinni á hægri músarhelming til að staðfesta að rétt svar hefur verið gefið. Ef svarið er rangt er tvísmellt á hægri músarhelming. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá fram næstu talnarunu er vinstrismellt á „Næsta”-reitinn. 

Nú heyrir þú fleiri talnarunur lesnar. Fyrstu talnarunurnar eru auðveldar en verða smám saman erfiðari. Ef þú ert ekki viss,  þá máttu giska. Skilur þú hvað þú átt að gera? (Ef ekki þá verður prófandinn að útskýra verkefnið betur). Mundu að þú átt ekki að svara fyrr en græni hringurinn hefur birst á skjánum. Ertu tilbúinn? Þá byrjum við.

Farið er í gegnum prófhlutann. Ef nemandinn gerir þrjár villur í röð má hætta prófun. Atriði sem ekki er svarað verður skráð sjálfvirkt sem villa um leið og þú lokar prófhlutanum.














11. Að greina á milli orða og orðleysa ( å skille mellom ord og homofone nonord)

Leiðbeiningar:

Það birtast tvö orð á skjánum en bara annað þeirra er rétt skrifað. Þú átt að finna orðið sem er rétt skrifað.

Þú átt að hafa vinstri vísifingur á „z”- lyklinum og hægri vísifingur á „m”- lyklinum. Ef rétta orðið er vinstra megin ýtir þú eins fljótt og þú getur á „z”- lykilinn. Ef rétta orðið er hægra megin þá ýtir þú á „m”- lykilinn. Skilur þú hvað þú átt að gera?

Fyrst færð þú tvær æfingar. Áður en orðin birtast sérðu lítinn depil á skjánum. 

Farið yfir þessar tvær æfingar og nemandinn fær hvatningu og leiðbeiningar frá prófandanum eftir því sem þörf þykir. Svörin eru skráð sjálfvirkt.

Skilur þú hvað þú átt að gera?  (Ef ekki þá verður prófandinn að útskýra prófhlutann betur). Ertu tilbúinn?  Fylgstu vel með skjánum. Þá byrjum við.

Farið er í gegnum prófhlutann.














12. Sjónræn greining (visuell analyse)

Leiðbeiningar:

Í þessu verkefni sérð þú tvær raðir bókstafa. Stundum eru þær alveg eins en stundum eru þær ekki alveg eins. Til dæmis getur fyrsti, mið eða síðasti bókstafurinn í annarri röðinni verið öðruvísi í hinni röðinni. Þú átt að bera saman þessar tvær raðir bókstafa og skera úr um hvort þær eru eins eða ekki alveg eins. Áður en raðirnar birtast sérð þú lítinn depil.

Þú átt að hafa vinstri vísifingur á „z”- lyklinum og hægri vísifingur á „m”- lyklinum. Ef raðirnar eru eins þá ýtir þú eins fljótt og þú getur á „m”- lykilinn. Ef raðirnar eru ekki eins þá ýtir þú á „z”- lykilinn. Þú átt að ýta eins fljótt á takkana eins og þú getur þegar þú hefur áttað þig á hvort raðirnar eru eins eða ekki eins.

Fyrst færð þú tvær æfingar.

Prófandinn leggur tvo eins blýanta á borðið þeim megin við tölvuna sem „m”- lykillinn er . Það auðveldar nemandanum að muna.

Farið yfir þessar tvær æfingar og nemandinn fær hvatningu og leiðbeiningar frá prófandanum eftir því sem þörf þykir. Til að fá næsta atriði er smellt á „Næsta” reitinn. Svörin eru skráð sjálfvirkt.

Nú skulum við fara í gegnum verkefnið. Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn?  Fylgstu vel með skjánum. Þá byrjum við.

Farið er í gegnum prófhlutann.














13. Hljóðræn aðgreining (fonologisk diskriminasjon)

Leiðbeiningar:

Í þessu verkefni heyrir þú tvö orð lesin upp. Þú átt að skera úr um  hvort þau eru eins eða ekki alveg eins.

Þú átt að hafa vinstri vísifingur á „z”- lyklinum og hægri vísifingur á „m”- lyklinum. Ef orðin eru eins þá ýtir þú eins fljótt og þú getur á „m”- lykilinn. Ef orðin eru ekki eins þá ýtir þú á „z”- lykilinn. Þú heyrir hljóðmerki áður en orðin eru lesin upp. Það þýðir að þá verður þú að hlusta vel. Svaraðu eins hratt og þú getur. Skilur þú hvað þú átt að gera?

Fyrst færð þú tvær æfingar.

Farið yfir þessar tvær æfingar og nemandinn fær hvatningu og leiðbeiningar frá prófandanum eftir því sem þörf þykir. Til að fá næsta atriði er smellt á „Næsta” reitinn. Svörin eru skráð sjálfvirkt.

Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn?  Fylgstu vel með skjánum. Þá byrjum við.

Farið er í gegnum prófhlutann.














14. Nefnuhraði ( hurtig benevnelse  av kjente gjenstander)

Leiðbeiningar:

Á tölvuskjánum birtast nú myndaraðir af  hlutum sem þú þekkir vel. Þetta eru bara fimm mismunandi hlutir en myndirnar koma aftur og aftur fyrir. Þú átt að nefna hlutina eins hratt og þú getur. Byrjaðu uppi, vinstra megin á skjánum. ( Prófandinn bendir). Þú þarft að nefna allar myndirnar í rammanum.

Fyrst færðu æfingu.

Farið er í gegnum æfinguna með hvatningu og prófandinn gerir athugasemdir og bendir til að útskýra nánar. Það er ekki nauðsynlegt að nefna alla hlutina í æfingaverkefninu. En það er mikilvægt að nemandinn skilji verkefnið áður en prófandinn lokar æfingunni með því að ýta á „m”- lykilinn. Í þessum prófhluta er bara tíminn mældur og það gerist sjálfvirkt með því að prófandinn ýtir á „m”- lykilinn þegar nemandinn hefur nefnt allar myndirnar.

Nú færð þú nýtt verkefni. Myndirnar eru af sömu hlutum og í æfingaverkefninu. Segðu nafnið á öllum hlutunum eins hratt og þú getur. Hefur þú einhverjar spurningar? (Ef svo er þá svarar prófandinn þeim). Þá erum við tilbúin. Fylgstu vel með skjánum. Þá byrjum við.

Farið er í gegnum prófhlutann. Prófandinn ýtir á „m”- lykilinn þegar nemandinn hefur nefnt allar myndirnar á skjánum. Tíminn skráist sjálfvirkt. 

Takið eftir: Ef nemandinn sleppir úr línu í verkefninu þá verður að hætta og endurtaka prófhlutann. Prófandinn getur þá ef þörf þykir, bent á línurnar fyrir nemandann.














15. Hugtakaskilningur (begrepsforståelse)

Leiðbeiningar:

Í þessum prófhluta heyrir þú nokkur orð lesin upp eitt í einu. Þitt verkefni er að útskýra hvað orðið þýðir. Það birtist grænn hringur  á skjánum þegar þú átt að svara og þú færð eins langan tíma og þú vilt.

Fyrst eru tvær æfingar.

Nemandinn fær tvær æfingar og prófandinn gefur hvetjandi og leiðbeinandi athugasemdir. 

Prófandinn smellir einu sinni á hægri músarhelming til að staðfesta að rétt svar hafi verið gefið. Því næst vinstrismellir hann á „Næsta”- reitinn til að fá næsta orð. Ef svarið er rangt er tvísmellt á hægri músarhelming. Lítið strik birtist yfir „Næsta”- reitnum. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Viðbragðstími er ekki mældur.

Viltu spyrja um eitthvað ? (Ef svo er þá svarar prófandinn spurningunum). Ertu tilbúinn? Fylgstu vel með tölvuskjánum. Þá byrjum við.

Farið er í gegnum prófhlutann. Kennarinn metur svörin og merkir við annaðhvort; rétt eða villa.














16. Munnlegur viðbragðstími (muntlig reaksjonstid)

Leiðbeiningar:

Nú sérð þú einn tening í einu birtast á skjánum. Á sumum teninganna er einn svartur depill. Á öðrum eru tveir svartir deplar. Þegar einn depill er á teningnum þá segir þú „einn”.

Ef tveir punktar eru á teningnum þá segir þú „tveir”. Áður en teningurinn birtist sérðu lítinn depil á skjánum.  Svaraðu eins fljótt og þú getur.

Fyrst færð þú tvær æfingar. 

Farið er í gegnum þessar tvær æfingar og prófandinn hvetur og gerir athugasemdir eftir þörfum.

Þegar nemandinn hefur svarað, vinstrismellir prófandinn á „Hætta”- reitinn.

Því næst smellir hann einu sinni á hægri músarhelming til að staðfesta að rétt svar hefur verið gefið. Ef svarið er rangt, er tvísmellt á hægri músarhelming. Ef prófandinn vill taka villuskráningu til baka þá smellir hann einu sinni enn á hægri músarhelming. Þá hverfur strikið sem gefur til kynna villu. Til að fá næsta tening fram á skjáinn er vinstrismellt á  „Næsta”-reitinn. 

Skilur þú hvað þú átt að gera? (Ef ekki þá verður prófandinn að útskýra prófhlutann betur). Ertu tilbúinn? Fylgstu vel með skjánum.  Þá byrjum við.

Farið er í gegnum prófhlutann.














17. Verklegur viðbragðstími (manuell reaksjonstid)

Leiðbeiningar:

Nú sérð þú ör á skjánum. Stundum bendir örin til hægri ( sýnið nemandanum áttina) og stundum bendir hún til vinstri. Þegar örin bendir til hægri þá átt þú að ýta eins fljótt og þú getur á „m”- lykilinn. Ef örin bendir til vinstri þá ýtir þú eins fljótt og þú getur á „z”- lykilinn. Áður en örin birtist sérðu lítinn depil á skjánum.

Fyrst færð þú tvær æfingar.

Farið yfir þessar tvær æfingar og nemandinn fær hvatningu og leiðbeiningar frá prófandanum eftir því sem þörf þykir.  Prófandinn fær næsta verkefni fram með því að smella á „Næsta”- reitinn. 

Hefur þú einhverjar spurningar? (Ef svo er þá svarar prófandinn þeim).
Ertu tilbúinn?  Fylgstu vel með skjánum. Þá byrjum við.
Farið er í gegnum prófhlutann.

Leiðbeiningar með LOGOS


